
ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ) ᐱᖁᔭᖅ, 
ᓈᓴᐅᑎᓕᒃ 3, 2024−ᒥᑦ 2025-ᒧᑦ 
(ᐊᖏᖅᑕᐅᔪᖅ ᓯᑎᐱᕆ 18, 2025) 

 
ᑕᐃᒪᐃᒻᒪᑦ ᓴᖅᑭᑎᓪᓗᒍ ᐅᖃᐅᓯᐅᑎᓪᓗᒍ ᑲᒥᓯᓇᒥᑦ ᐊᒻᒪ ᓇᓚᐅᖅᑖᖅᓯᒪᔪᑦ ᒪᓕᒃᖢᑎᑦ 
ᐅᖃᐅᓯᐅᔪᓂ, ᐊᑭᖏᑦ ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐱᖁᔭᕐᒥᑦ 
ᐊᑭᓕᕆᐊᓖᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᐊᑭᓕᒃᓴᓂ ᓄᓇᕗᑦ ᒐᕙᒪᖓᓂ ᐊᒻᒪ ᐊᓯᖏᓪᓗ 
ᐱᔾᔪᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᖔᖅᑐᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᑎᓪᓗᒍ 
ᒫᔾᔨ 31, 2025−ᒥᑦ; 
 
ᑕᐃᒪᐃᒻᒪᑦ, ᑲᒥᓯᓇ ᓄᓇᕘᒻᒥᑦ, ᒪᓕᒐᓕᐅᖅᑎᒃᑯᓐᓂ ᐅᖃᐅᔾᔨᖅᑕᐅᓗᓂᓗ ᐊᒻᒪ ᐊᖏᖅᑕᐅᓗᓂ, 
ᒪᓕᒐᓕᐅᖅᐳᑦ ᐅᑯᓂᖓ: 
 
ᑐᑭᖏᑦ 
1. ᑐᑭᖏᑦ ᐃᓚᖓ 1-ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᑐᕌᖓᔪᑦ ᑕᕝᕙᓂ 
ᐱᖁᔭᕐᒥᑦ. 
 
ᑐᒃᓯᕋᖅᑕᐅᔪᑦ 
2. ᑕᕝᕙᓂ ᐱᖁᔭᕐᒥᑦ ᑐᕌᖓᕗᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑎᓪᓗᒍ 
ᒫᔾᔨ 31, 2025-ᒥᑦ. 
 
ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
3. ᒪᓕᒡᓗᒍ ᐊᑭᖏᑦ ᐱᔪᓐᓇᕐᓂᖃᖅᑎᑕᐅᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ 
ᒪᑭᒪᔾᔪᑎᓂᒡ) ᐱᖁᔭᖓᓂ, 2024-ᒥᑦ 2025−ᒧᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
(ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ) ᐱᖁᔭᖅ, ᓈᓴᐅᑎᓕᒃ 1, 2024−ᒥᑦ 2025-ᒧᑦ, ᐊᒻᒪ ᐃᓚᒋᐊᕈᑎᑦ 
ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ) ᐱᖁᔭᖅ, 
ᓈᓴᐅᑎᓕᒃ 2, 2024−ᒥᑦ 2025-ᒧᑦ, ᐊᑭᓕᖅᑕᐅᑐᐃᓐᓇᕆᐊᓖᑦ ᑮᓇᐅᔭᖅᑖᖑᕙᓪᓕᐊᔪᑦ 
ᑲᑎᖅᓱᖅᓯᒪᔪᓂ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, ᐊᑭᖏᑦ ᐋᖅᑭᒃᓯᒪᔪᑦ 
ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ. 
 
ᐱᔾᔪᑎᖓ ᑮᓇᐅᔭᑦ ᐊᖏᖅᑕᐅᓯᒪᔪᑦ 
4. ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ 
ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ ᐅᑎᖅᑎᑕᐅᑐᐃᓐᓇᕆᐊᓖᑦ ᐱᔾᔪᑎᑐᐊᕆᓗᒍ ᐊᑭᓖᓂᖅ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ ᐊᑭᓕᒃᓴᑦ ᓄᓇᕗᑦ ᒐᕙᒪᖓᓂ ᐊᒻᒪ ᐊᓯᖏᓪᓗ ᐱᔾᔪᑎᖏᑦ ᓄᓇᕗᑦ 
ᒐᕙᒪᓂᖔᖅᑐᓂ, ᒪᓕᒡᓗᒍ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ. 
 



ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ) ᐱᖁᔭᖅ, ᓈᓴᐅᑎᓕᒃ 3, 2024−ᒥᑦ 2025-ᒧᑦ 

 2 S.Nu. 2025,c.18 

ᐊᑐᖅᑕᐅᓯᒪᖏᑦᑐᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
5. ᐱᔾᔪᑎᖏᑦ ᐃᓚᖏᑦ 36 ᐊᒻᒪ 37−ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, 
ᐱᔪᓐᓇᕐᓂᖓ ᑕᕝᕙᓂ ᐱᖁᔭᕐᒥᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐱᔾᔪᑎᖏᓐᓂᑦ ᐊᒻᒪ ᐊᑭᖏᑦ 
ᐋᖅᑭᒃᓯᒪᔪᑦ ᐃᓱᓕᓚᐅᖅᑐᑦ ᒫᔾᔨ 31, 2025−ᒥᑦ. 
 
ᑮᓇᐅᔭᓕᕆᓂᖅ 
6. ᐊᑭᖏᑦ ᐊᑭᓕᖅᑕᐅᔪᑦ ᐱᔪᓐᓇᕐᒥᓂᒍᑦ ᑕᕝᕙᓂ ᐱᖁᔭᕐᒥᑦ ᐊᑐᖅᑕᐅᒋᐊᖃᖅᐳᑦ 
ᑭᒃᑯᑐᐃᓐᓇᕐᓄᑦ ᑮᓇᐅᔭᒃᑯᕕᖏᓐᓂᑦ ᒪᓕᒡᓗᒍ ᐃᓚᖏᑦ 72 ᐊᒻᒪ 73−ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᐅᔪᖅ 
7. ᑕᕝᕙᓂ ᐱᖁᔭᕐᒥᑦ ᐃᓱᒪᒋᔭᐅᕗᖅ ᐊᑐᓕᓚᐅᖅᓯᒪᔪᖅ ᐄᑉᐳ 1, 2024−ᒥᑦ. 

ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᑦ 
 

ᐃᓚᒋᐊᕈᑎᑦ ᐊᑭᖏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᕝᕕᓕᒃ 
ᒫᔾᔨ 31, 2025−ᒥᑦ 

 
 
ᓂᕈᐊᖅᑕᐅᔪᖅ 1: ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ 
 
ᑭᓲᓂᖓ 
ᓈᓴᐅᑕ. 

ᐱᔾᔪᑎᖓ  ᐊᑭᖓ 

    
1. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $ 48,000,000 
2. ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑏᑦ $ 7,300,000 
3. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  1,800,000 
4. ᐃᓄᓕᕆᔨᒃᑯᑦ $ 12,353,000 
    
ᑲᑎᖦᖢᒋᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ: 
           

$ 69,453,000 

ᑲᑎᖦᖢᒋᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
                                         

$ 69,453,000 

  
 
 
 
 
 
 
 
 
 
 
 
 
 
 
 
 

ᑖᓐᓇ ᐊᑦᔨᖓᓂ ᓴᖅᑭᑕᐅᓯᒪᔪ ᐱᔪᓐᓇᐅᑎᖃᖅᑐᒧᑦ ᐅᑭᐅᖅᑕᖅᑐᒥᑦ ᐊᑐᐃᓐᓇᐅᕈᑦᑎᓯᔨᒃ 
©2025 ᓄᓇᕗᑦ ᒐᕙᒪᒃᑯᑦ 

 
 


